
ATT DWAR SERVIZZI TAL-IVVJAĠĠAR U TAT-TURIŻMU 
GĦAL MALTA

(KAP. 409)

Regolamenti tal-2013 li jemendaw ir-Regolamenti
dwar Drittijiet għat-Turiżmu

BIS-SAĦĦA tas-setgħat mogħtija bl-artikoli 7(3) u 47 tal-Att
dwar Servizzi tal-Ivvjaġġar u tat-Turiżmu għal Malta, il-Ministru
għat-Turiżmu, l-Ambjent u l-Kultura, bir-rakkomandazzjoni tal-
Awtorità tat-Turiżmu ta’ Malta, għamel dawn ir-regolamenti li
ġejjin:- 

Titolu.

L.S. 409.05

1. It-titolu ta’ dawn ir-regolamenti hu r-Regolamenti tal-2013
li jemendaw ir-Regolamenti dwar Drittijiet għat-Turiżmu, u dawn ir-
regolamenti għandhom jinqraw u jiftiehmu ħaġa waħda mar-
Regolamenti dwar Drittijiet għat-Turiżmu, hawn iżjed ’il quddiem
imsejħa "ir-regolamenti prinċipali".

Jemenda t-Tieni 
Skeda li tinsab 
mar-regolamenti 
prinċipali.

2. Il-partita R tat-Tieni Skeda li tinsab mar-regolamenti
prinċipali għandha tiġi emendata kif ġej:

(a) fit-test Ingliż tal-paragrafi (i) u (ii) tagħha, minflok
il-kliem "during the proceeding year", kull fejn jinsabu,
għandhom jidħlu l-kliem "during the preceding year"; u

(b) il-paragrafu (iii) tagħha għandu jiġi sostitwit bil-
paragrafu ġdid li ġej:

"(iii)  Sa 300 student matul is-sena ta’ qabel:

Iżda Skejjel tal-Lingwi li għandhom il-liċenzi
neċessarji sabiex joperaw ukoll bħala Aġenzija tad-Dħul
fl-Ivvjaġġar Ġenerali u fl-Ivvjaġġar u bħala Organizzaturi
tal-Eskursjonijiet huma eżenti milli jħallsu l-
kontribuzzjonijiet relattivi għal Aġenzija tad-Dħul fl-
Ivvjaġġar Ġenerali u fl-Ivvjaġġar u għal Organizzatur tal-
Eskursjonijiet.".

